
Энэхүү аюулт таван их цөв цагийн хурцдалын үед хүн бүр "Бунд Хорлоо” гэртээ залж, биед авч явж, "Ум агаани, нигаани, ажийла, мандаали мандаали суухаа” гэж найман гэгээний зүрхэн тарни "Хум маама хумни суухаа" гэж Дүгэрийн зүрхэн тарни, "Дэни балдан доржжанчан” гэсэн тарнийг өдөр бүр уншиж мянган бурханд залбирч явбал хандсан зүг бүрийн хорлол хариулагдана. Үүнд:

	Мянган наян ад дон, наян нэгэн муу ёр, гэнэтийн учрагч гурван зуун жаран зэтгэр, мянган лус савдаг, газар усны хорин дөрвөн эздийн хорлол, тэрсүүд ба хоосон гар, их, бага хар өдрүүд, мэнгэ, суудлын эздийн хорлол, догшин тэнгэрүүд, од гаригийн эздийн хорлол, учирсан харь, нөхдийн учруулах гай зэрэг аливаа барцдууд хариулагдаж мянган бурхан ивээх бөлгөө. 


ЭНЭХҮҮ СУДРЫГ БҮТЭЭХИЙН УЧИР ИНУ

	 

	Бид “Үл үзэгдэх хийбод ертөнцийн гайхамшигт ба аймшигт амьдрал" гэдэг номын зохих бүлгүүдийг дэлгэрүүлэн уншигч авгай нартаа толилуулна хэмээн амласан ёсоор дор дурдсан хэдэн бяцхан судрыг бүтээлээ. Үүнд:

	"Дээд, дунд, бага (өчүүхэн) төрөлхтөн", "Лус савдгийн хорлол, ба заслага", "Орчлонгийн эергүү, сөргүү хийбод муу ёр шинж, хаалт хамгаалалт", "Ад дон хэмээгч хийбод амьтдын хорлол ба заслага" гэх мэт бяцхан судруудыг цуврал болгон хэвлэж байна.

	Эдгээр судрууд бол бид бүгдээс газар, ус, ойд мод, уул хад, өвс ургамал, адгуусан амьтан, жигүүртэн шувууд, загас зараа, хорхой шавжийг хайрлан хамгаалж, зөв энэрэнгүй харилцаж тэднээс өдөр бүр, цаг минут тутамд үйлчилж байдаг хийбод эергүү хүчийг ашиглаж сөргүү хорлолоос өөрсдийгөө хамгаалахад тус болно гэдэгт итгэнэм.

	Энэ “Дээд, дунд, бага (өчүүхэн)” гэдэг бяцхан сударт бурхан, бодисад, шарван брадига гэж юу болох тэдгээрийн ялгаа, бурхан шашнаа хэрхэн шүтэх, хүний долоон давхар бие, эрчим хүчний долоон төв тэдгээрийн үйл ажиллагааг хялбарчлан товчилж, уншигчдадаа шинэ мэдлэг олгоход зориулсан анхны судар болой. Тус судрыг бүтээхэд И. Дэмбэрэл (төвдөч), Ө. Гүндсамбуу, Г. Пүрэвбат (Гандан хийдийн их сургуулийн багш) язу сүмийн тэргүүн Ц. Болд нар гар бие оролцон буян үйлдсэн явдалд гүн талархал илэрхийлж байна.

	Эрхэм уншигч авхай Та бүхнээс энэхүү судрыг уншин соёрхож, шүүн тунгааж, алдаа мадаг байвал залруулан туслахыг хүснэм! 

	 

	Ш. Агваандондов


Тэргүүн бүлэг. ИХ ТӨРӨЛХТНИЙ ТУХАЙ ТОВЧ МЭДЭГДЭХҮҮН

	 

	Бурхны номын ёсонд их хөлөг (их төрөлхтөн) дунд хөлөг (дунд төрөлхтөн), бага хөлөг (бага төрөлхтөн) гэсэн томьёолол байдаг. Тус бүлэгт их төрөлхтөн буюу бурхан гэж юу болох түүний эрдэм ухаан, хүч чадал, энэрэнгүй бодь сэтгэл, ач тус хязгааргүй болох, Бурхныг хэрхэн шүтэх тухай, дунд, бага төрөлхтөнд заяагдсан бурхдын тухай зэрэг асуудлуудыг товчлон тусгалаа.

	 

	1. Их төрөлхтөн буюу Бурхан бүхнийг чадагч мөн 

	 

	Их төрөлхтөн буюу бурхан бол бага ба дунд төрөлхтний жаргал зовлонг бие, сэтгэлээр амсан мэдэрч тэр их зовлонгоос амьтан бүхнийг ангижруулан амарлиулахын төлөө бүхнээ зориулах бөгөөд билиг билгүүний чанадах хүрж ялж төгс нөхөцсөн хүмүүн бөлгөө. Билиг, билгүүний чанадад хүрсэн гэдгийг хэрхэн ойлгох вэ?

	— Бурхан бол ном эрдэм бүхний туйлд хүрсэн ид шидтэн бөгөөд зуун живаа ертөнцийн бүтэц тогтоц дотоод уг чанар, гадаад хэлбэр, түг түмэн үзэгдэл үйл явц, холбоо харилцаа, хөгжил хөдөлгөөн, жам ёсыг эндүүрэлгүй нэвт харж чадахаар барахгүй огторгуй хязгааргүйтэй адил түүний чадал хязгааргүй бөлгөө.

	— Бурхан бол эх болсон зургаан зүйлийн хамаг амьтанд жаргал бол зовлон болохыг зааж, төрсний эцэст үхэх, хураасны эцэст барагдах, өндрийн эцэст нурах, цугласны эцэст салдаг бөгөөд энэ ертөнцийн хамаг балаг бүхний үндэс шалтгаан бол мунхрах, уурлах, тачаангуйрахаас болно гэдгийг заасан ачтан билээ.

	— Бурхан бол энэ орчлонд эргэн төрж, зовлон эдэлдэггүй, амар амгалан оршиж өрөвч энэрэнгүй сэтгэлээр хамаг амьтанд тусалж чадах эрдэм чадлыг эзэмшиж тэднийг орхидолгүй ямар нэг аргаар тус хүргэдэг болой. 

	— Бурхны энэ төгс төгөлдөр хосгүй гайхамшигт чанарыг зөвхөн түүний дөрвөн бие гурван мэлмийгээр жишээлэн ойлгож болно.

	1. Бурхны төгс жаргалангийн бие (лонгү) нь дээд тэнгэрийн агнистын оронд солонго мэт дүртэйгээр хамаг амьтанд туслахад удирдах төв нь болж хэрэгцээтэй үед хувилгаан биеийг гаргах зэрэг үүргийг гүйцэтгэнэ. 

	2. Бурхны номын бие нь (Чойгү) нүднээ үл үзэгдэх боловч огторгуй хаана байна тэнд хий сэтгэл төдий оршиж бидний тахиж, шүтэх, дуудах зэрэгт хялбар дөхөмтэй бөгөөд хамгийн их тус болдог бөлгөө.

	3. Бурхны хувилгаан бие нь (бүрэлгү) бидний багш Шагжтүв мэт бидний дунд хүн болох буюу өөр хэлбэрээр, янз бүрээр хувилж тусалдаг болой. 

	4. Бурхны бодит чанарын бие(овунидгү) нь сайн санаа, онол хоёрын нэгдэл буюу худал орчлонгоос хол тусгаарлагдсаныг хэлнэ.

	Бурхан гурван цагийн үйлийг болгоодог, гурван мэлмийтэй байдагт түүний хосгүй гайхамшигт хүч чадлын бас нэг үндэс оршдог. Бурхны гурав дахь мэлмий нь хоёр хөмсөгний хооронд нь байдаг бөгөөд огторгуй хязгааргүйн адил бүхний өнгөрсөн, одоо, ирээдүйг үүсэл, хөгжил, мөхөл, жаргал зовлон нүгэл буянтай нь нэвт тольдон харж байдаг бөлгөө.

	Бурхан гэж үнэхээр байдаг юм бол бидэнд яагаад үл үзэгддэг юм бэ? гэвэл нэг талаар бидний хоёр хөмсөгний хооронд байдаг гурав дахь нүд хаалттай бөгөөд хоёр усан нүдээрээ зөвхөн бүдүүн хадуун дүрсийг хагас дутуу үздэг, нөгөө талаар бидний үйлийн нүгэл зузаан, буян нимгэнээс болж бид бурхныг хардаггүй юм.

	Иймд бид бурхны дүр хөргийг бүтээж, арц хүж, зул барьж, мөргөл залбирал үйлдэж, тахиж шүтдэг билээ. Бурхныг баярлуулах нь хамаг амьтанд тусалж байгаа буянт үйл мөн бөгөөд бурхныг гомдоох нь хамаг амьтныг хорлож байгаа нүгэлт хэрэг мөн.

	Бурхан архидан согтуурагчид, тамхи баагиулагчид, хулгайч, дээрэмчдэд их дургүйцэн гомддог юм. Харин ядуу зүдүү хийгээд, өвчин зовлонтонд тусалдаг хүмүүст туйлын их баярладаг бөгөөд ингэж бурхныг баярлуулсан хүнд бурхан хишгээ хайрлах нь магад бөлгөө.

	 

	2. Дунд ба бага төрөлхтөнд заяасан бурхдын тухай товч мэдэгдэхүүн

	 

	Манай замбуу тив бол сайн цагийн мянган бурхан мэндэлсэн гайхамшигт орон бөгөөд хүн бүрд арван зүг, гурван цаг, найман суудал, есөн мэнгэ, арван хоёр жил, жаран өнгө, долоон өвгөн од, хийморь, арван хоёр сар, өдөр шөнийн арван хоёр цагийг ээлжлэн сахигч бурхан тэнгэр, сахиус заяасан бөлгөө.

	Энэ талаар гурван жишээг авч үзье.

	1. Есөн мэнгэтний сахиус гэж байдаг. Үүнд: 

	— Нэг цагаан мэнгэтний сахиус Жанрайсэг

	— Хоёр хар мэнгэтний сахиус суваргатай Очирваань 

	— Гурван хөх мэнгэтний сахиус Доржсэмбэ 

	— Дөрвөн ногоон мэнгэтний сахиус Очирваань 

	— Таван шар мэнгэтний сахиус Бурхан багш 

	— Зургаан цагаан мэнгэтний сахиус Цагаан шүхэрт 

	— Долоон улаан мэнгэтний сахиус Ногоон дарь эх 

	— Найман цагаан мэнгэтний сахиус Бурхан багш

	— Есөн улаан мэнгэтний сахиус Манзушир

	2. Найман суудлын бурхад. Үүнд:

	Гал суудлын бурхан нь Гомбо

	— Шороон суудлын бурхан нь Чойжил

	— Төмөр суудлын бурхан нь Дамдин

	— Огторгуй суудлын бурхан нь Шалши

	— Усан суудлын бурхан нь Лхам

	— Уул суудлын бурхан нь Намсрай

	— Мод суудлын бурхан нь Очирваань 

	— Хий суудлын бурхан нь Гонгор болой.

	Хүн бүр жил тутам нэг суудалд суудаг бөгөөд тэр жил суудлынхаа бурхныг шүтэж явдаг учиртай.

	3. Арван хоёр жилтэнд хамт төрсөн бурхан, үйл бүтээгч бурхан гэсэн хоёр бурхан заяасан болохыг жаран жилээр харьцуулан үзүүлье. Үүнд:

	 

	
		
				Жил

				Гал
туулай

				Шороон
луу

				Шороон
могой

				Төмөр
морь

				Төмөр хонь.

		

		
				Хамт
төрсөн
бурхан

				Майдар

				Цагаан
шүхэрт

				. Цэгмэд

				Манал

				Ринжүн

		

		
				Үйл
бүтээгч
бурхан

				Очирваань

				Сандуй

				Очирваань

				Цэгмэд

				Доржчан

		

		
				Жил

				Гал үхэр

				Шороон
бар

				Шороон
Туулай

				Төмөр луу

				Төмөр
могой

		

		
				Хамт
төрсөн
бурхан

				Очирваань

				Очирваань

				Дамдин
сандүв

				Цэвэгмэд

				Манал

		

		
				Үйл
бүгээгч
бурхан

				Жамбал

				Цэвэгмэд

				Очирваань

				Жамбал

				Жанрайсэг

		

		
				Жил

				Гал
гахай

				Шороон
хулгана

				Шороон
үхэр

				Төмөр
бар

				Төмөр туулай 

		

		
				Хамт
төрсөн
бурхан

				Дамдин

				Минтугба
 

				Найдан 

				Манал

				Одбагмэд
 

		

		
				Үйл
бүгээгч
бурхан

				Цэвэгмэд

				Манал

				Цагаан
шүхэрт

				Ширнэн

				Дамдин

		

	

	 

	 

	
		
				Жил

				Усан бич

				Усан
тахиа

				Модон
нохой

				Модон гахай

				Гал
хулгана

		

		
				Хамт
төрсөн
бурхан

				Жанрайсэг

				Намжилмаа

				Жанрайсэг

				Цагаан
шүхэрт

				Манал

		

		
				Үйл
бүтээгч
бурхан

				Доржнамжом

				Цагаан
шүхэрт

				Ширнэн

				Жамбал

				Доржнамжом

		

		
				Жил

				Усан
морь

				Усан хонь

				Модон бич

				Модон
тахиа

				Гал нохой

		

		
				Хамт
төрсөн
бурхан

				Жанрайсэг

				Жигжид

				Ямандаг

				Оосорбарам

				Очирваань

		

		
				Үйл
бүтээгч
бурхан

				Ширнэн

				Жанрайсэг

				Цагаан
шүхэрт

				Дондув

				Цагаан
шүхэрт

		

		
				Жил

				Усан луу

				Усан
могой

				Модон
морь

				Модон
хонь

				Гал бич

		

		
				Хамт
төрсөн
бурхан

				Мижадба

				Цэвэгмэд

				Миеэгомбо

				Цагаан
шүхэрт

				Цэвэгмэд

		

		
				Үйл
бүтээгч
бурхан

				Цэвэгмэд

				Цагаан
шүхэрт

				Намжилмаа

				Ширнэн
 

				Очирваань
 

		

		
				Жил

				Гал тахиа

				Шороон
нохой

				Шороон гахай

				 
Төмөр хулгана.

				Төмөр үхэр

		

		
				Хамт төрсөн
бурхан

				Миеэгомбо

				Цагаан
шүхэрт

				Цэвэгмэд 

				Намжилмаа

				Жанрайсэг

		

		
				Үйл
бүтээгч
бурхан

				 
Намжилмаа

				Ширнэн

				Очирваань
 

				 
 
Одбагмэд
 

				 
Очирваань

		

	

	 

	
		
				Жил

				Гал хонь

				Шороон бич

				Шороон
тахиа

				 
Төмөр
нохой
 

				 
Төмөр
гахай

		

		
				Хамт төрсөн бурхан

				Ногоон дарь эх

				Цагаан дарь эх

				Жанрайсэг

				 
Одбагмэд

				Дамдин

		

		
				Үйл бүтээгч бурхан

				Доржнамжаа

				Жамбалсэрэв

				Очирваань

				Жамбал

				Жанрайсэг

		

		
				Жил

				Гал
Могой

				Шороон
морь

				Шороон хонь 

				Төмөр
бич

				Төмөр
тахиа

		

		
				Хамт
төрсөн
бурхан

				Жамъянгарав

				Ширнэн

				Жанрайсэг

				 
Дамдин

				Шагжтув

		

		
				Үйл
бүгээгч
бурхан

				 
Очирваань

				Жанрайсэг
 

				Очирваань

				Гомбо

				Гомбо

		

		
				 Жил

				Усан бар

				Уран туулай

				 
Модон луу

				Модон
могой

				Гал
морь

		

		
				Хамт төрсөн бурхан

				Дамдин

				Жанрайсэг

				Намжилмаа

				Жанрайсэг

				Ямандаг

		

		
				Үйл
бүтээгч
бурхан

				Жанрайсэг

				Цагаан
шүхэрт

				Одбагмэд

				Доёддүва

				Жамбалнаваг

		

		
				Жил 

				Усан
хулгана

				Усан
үхэр

				Модон
бар

				 Модон
туулай

				Гал луу

		

		
				Хамт төрсөн бурхан

				 
Жанрайсэг

				Очирваань

				Мижодба

				 
Жаажилмаа

				Жамбал

		

		
				Үйл
бүгээгч
бурхан

				Очирваань

				Дамдин
 

				Цэвэгмэд

				Намнангарав

				Дамдин

		

	

	 

	
		
				Жил

				Усан
нохой

				Усан
гахай

				Модон
хулгана

				Модон
үхэр

				Гал бар

		

		
				Хамт
төрсөн
бурхан

				Доржнамжом

				Чунт
хангарди

				Жамбал

				Манал

				Гомбо

		

		
				Үйл
бүтээгч
бурхан

				Очирваань

				Жамбал

				Жамбал

				Чойжал

				Жамбал

		

	

	 

	Бурхны шашинтан хүн бол дээр дурдсан бурхдаа юуны өмнө шүтэх ёстой. 

	 

	3. Бурхан сахиусаа хэрхэн шүтэх тухай товч мэдэгдэхүүн 

	 

	Дунд ба бага төрөлхтөн хэн боловч бурхнаа шүтэхийн тулд эхлээд бурхны шашинтан болох ёстой. Бурхны шашинтан болно гэдэг бол буддын шашныг миний шашин хэмээн зүрх сэтгэлээсээ итгэсэн байх учиртай. 

	Ер нь бурхныг шүтэхдээ харилцан адилгүй төвшинд хэр Хэмжээгээрээ шүтэх ёстой. Бодисад, шарван нар дээд түвшинд шүтэж байхад лам хуврагууд өөрсдийн түвшинд шүтнэ. 

	Харин аль ч төвшинд бурхан шүтэхэд заавал хэрэгжүүлэх дөрвөн итгэлийг үнэн голоосоо ойлгож үнэнд нь эргэлзээгүй бат итгэж хир хэмжээгээрээ шүтэж явах ёстой. Үүнд:

	1. Сүсэгтэн хүн бүр багшдаа итгэн биширч багшаасаа сурч бурхны ач тусыг багшаасаа л авна, багшгүй хүн бурхны сургаал ач тусыг авахад бэрх юм. Жишээ нь алтан нар хүн бүрийг алаг үзээгүй гийгүүлнэ. Харин нарнаас гал авахыг хүссэн хүн бүр гал авч чадахгүй гагцхүү галт шилтэй хүн л гал авдагтай адил бол бурхны ивээл, авралыг шавьдаа өгдөг галт шил мөн.

	Иймд шашинтан хүн багштай байж, багшаасаа сурч, багшаа хайрлаж, багшаа баярлуулж, багштайгаа амь нэг амьдрал нэг, ашиг сонирхол ижил нэг хүн шиг байх ёстой. Хэрэв багшаа гомдоовол, маш их нүгэл болохоор барахгүй бурхны ивээл, авралаас холдоход хүрнэ. Далай лам Монголд дөрвөн удаа ирж лүн, ван хайрласан бөгөөд түүнд оролцсон хүн бүрийн багш бол далай лам мөн, 

	2. Бурхныг шүтэх нь бие, хэл сэтгэлийн арван хар, таван

	завсаргүй нүглийн тухай бурхны сургаалын үнэн зөвд итгэж, бурхны зааж сургасан ёсоор арван цагаан буян үйлдэж бурхныг баярлуулж явна гэсэн хэрэг мөн.

	3. Бурхны айлдсан номын үнэн зөвд итгэн биширч номын дуу сонсох, унших, бясалгах, хүндэтгэх, хайрлах, хамгаалан дээдэлж явна.

	4. Жинхэнэ лам хувраг нарыг бурхны шавь хэмээн үзэж шүтэн

	биширч, хүндэтгэж тэдний үг сургуульд итгэж явах.

	Товчлон хэлбэл бурхан шүтнэ гэдэг нь багшдаа итгэж хүндэтгэн мөргөх, бурхандаа итгэн хүндэтгэн мөргөх, бурхны номдоо итгэж хүндэтгэн дээдлэн мөргөх, лам хуврагуудаа итгэж хүндэтгэн мөргөж явна гэсэн үг мөн.

	Хүн бүр хамт төрсөн, үйл бүтээгч бурхан, мэнгэ, суудлын бурхнаа таньж түүний зүрхэн тарнийг нууцлан уншиж, зүрхний угаас итгэн залбирч явах ёстой. 

	Харин бурхан сахиусныхаа дэргэд архидан согтуурах, тамхи татахад бурхан дургүйцэн хилэгнэхээр барахгүй аравнай, бүлэг билгүүн нь арилж бурхан нь бурхан биш болдгийг ухаарагтун.

	Бурхан нь алтан нар шиг бүхнийг гийгүүлэн ивээл энэрлээ хайрладаг билээ. Гэтэл нар буруу харсан нүхэнд гэрэл тусдаггүйтэй адил бурхныг үнэн сэтгэлээсээ итгэл бишрэлтэй шүтдэггүй арван харыг үйлдэж явдаг хүмүүст бурхан дургүйцэж ивээл энэрлээ төр бүр хайрлахгүй гэдгийг мэдэгтүн.

	 

	
Дэд бүлэг. ДУНД БА БАГА ТӨРӨЛХТНИЙ ТУХАЙ ТОВЧ МЭДЭГДЭХҮҮН

	 

	Тус бүлэгт дунд хөлөг (дунд төрөлхтөн) бага хөлөг (бага төрөлхтөн) гэсэн хоёр төрөлхтний ялгаа, тэдгээрийн онцлог, эрдэм ухаан, хүч чадлын хэр хэмжээг товч тусгалаа.

	 

	1. Дунд төрөлхтөн

	 

	Орчлонгийн амгалан руу нүүрээрээ зүглэдэггүй араараа зүглэн үйлийг буцаадаг бөгөөд, өөрөө орчлонгоос гэтлэх төдийг зорьдог хүмүүнийг дунд төрөлхтөн гэнэ. 

	Дунд төрөлхтөн болох бодисадва (Жанчавсэмба) нар бол арван хар, таван засваргүй зэрэг муу юм бүр нь арилж цэвэршсэн. Ном бүхнийг мэдэж, эзэмшсэн, үйлийн үр буян, нүглийн шалтгааныг онож тайлсан: Хоосон чанарыг олж эзэмшиж чадсан: Бодь сэтгэлийн хүчээр төгс төгөлдөр бөлгөө. 

	Бодисадва нарын дүр нь олон, бие хэл нь номхон, сэтгэл нь арга зальгүй, амьтныг хайрлаж хөлгөн судруудыг тайлна, тэсвэр хатуужилтай хүлцэнгүй байж чадна, үнэхээр буян үйлдэж чаддаг бөлгөө.

	Бодисад нарын гайхамшигт хүч чадал, эрдэм ухаан, бодь сэтгэл, хоосон чанарыг оносон зэрэг нь эзэмшсэн арван орноороо тодорхойлогддог бөлгөө.

	Нэгдүгээр маш баясгалант орны бодисад нар нь арван билиг барамидыг бясалган төгсөж хэрэгжүүлэх боловч голлох нь өглөг барамид болой. Үүнд:

	Энэ орны бодисад нар өглөг барамидыг хэрэгжүүлэн амьтанд номын өглөг өгч тэднийг эрдэм боловсролоор гийгүүлнэ.

	Эд таваарын өглөг өгч идэж хэрэглэхээр хангана: аюулгүйн өглөг өгч өвчин зовлон, дайсны аюулаас хамгаална.

	Мянган бурхныг үзэж баясгалант сэтгэлээр тахил өргөнө, зуун янзаар хувилж чадна, зуун амьтны санааг мэднэ, зуун амьтанд нэгэн зэрэг тусалж чадна, зуун үйлийн рид хувилган үзүүлж чадна, зуун янзын ад тотгор ба дайсныг дарж чадна, аль ч орон ертөнцөд төрөх боловч голлох нь замбуутивд төрнө. Тойн болон хичээнгүйг ч хичээж нэгэн агшин зуур зуун бясалгал үйлдэж зуун бурхны улсад одож, зуун бурхныг үзүүлж, адислан аравнайлж чадна, зуун ертөнцийг хөтөлж зуун ертөнцийг гэрлээр гийгүүлнэ: хойш, урагш зуун галавыг мэднэ, номын зуун хаалгыг нээж чадна. 

	Хоёрдугаар, хиргүй гэдэг оны бодисад нар 1 орны бодисад нарын бүтээсэн гайхамшигт үйлийг тус бүр мянга болгон өсөж чадахын голлох нь шагшаабадын хирээс хагацсан бөгөөд ам ажил хоёр нь яв цав нийлж, санваараа яг сахиж, бурхан номыг хурааж амьтанд тусалж тэднийг арван хар нүглээс зайлуулж, арван цагаан буянд оруулж нэгэн агшинд мянган бясалгалыг үйлдэж чадна.

	Гуравдугаар, гийгүүлэгч орны бодисад нар нь арван барамидыг судлан дүүргэж II орны бодисад нарын чадсан бүхнийг арван мянга дахин бүтээх боловч голлох нь хүн амьтныг хүлчингүй барамидад биеэр үлгэрлэн дагуулна. Тухайлбал нисваанисыг тэвчих, буян бүтээхэд хичээнгүйлэх, амьтанд байнга тус хүргэж, сэтгэл санаа зан араншин, хүмүүжил, хүч чадал хөдөлмөр бүтээлээр харилцан адилгүй хүмүүсийн хороонд ургаж гардаг таарах таарахгүй явдал уур хилэн, зодоон, нүдээн, хэрүүл тэмцэл зарга заалдахыг дарж эелдэг хүлцэнгүй эв найрамдалтай байх явдалд сургаж хүмүүжүүлдэг. Үүнд: — Бусад хүн хорлосон ч хариу авахгүй, өс хонзон санахгүй байх, зодож, жанчих, дайрч доромжлоход үл шантарч үл хариу авах, Ямар ч зовлон учрахад түүнд бууж өгөхгүй сөрж тэсвэрлэн давж гарах.

	Ном эрдэм сурахын зовлонг сөрж зорьсондоо хүрэх чадварыг олгож, номын гэгээн гэрлээр гийгүүлж гурван мянган ертөнцийн хамаг амьтныг хурцал, тачаалаас хагацуулж, нэгэн агшин зуур түг түмэн бясалгал хийж амьтанд тусална.

	Дөрөвдүгээр гэрэл гаргагч хэмээх орны бодисад нар нь III орны бодисад нарын чаддаг бүхнийг зуун мянга дахин бүтээж чадахын хамт голлох нь хичээнгүй барамидыг хэрэгжүүлэн хүн амьтныг түүгээр сургаж хүмүүжүүлнэ. Энэ орны бодисад нар нь аливаа буяны үйл хэрэгт залхуу хойрго хандалгүй хичээнгүй зүтгэж зорьсондоо хүрнэ. Хамаг амьтанд бодь хутагтыг зохиож дуусах хүртэл хичээнгүйлэн зүтгэдэг.

	Тэрчлэн нисваанисыг тэвчихэд хичээх, буян бүтээхэд хичээх, амьтанд тус хүргэхэд хичээх, бодь сэтгэлээр буян үйлдэхэд хичээх, хоосон чанарыг оноход хичээдэг.

	Тус орны бодисад нар нь бодь зүгийн хамаг номуудаас гэрэл гарган хоёр түйтгэрийг түймэрдэн арилгахын хамт хэрүүл хийх эвдрэх, үзэл үйлээс хагацсан хүмүүс бүлгээ.

	Тавдугаар машид бясалгахуйяа бэрх хэмээх орны бодисад нар нь IV орны бодисад нарын чаддаг бүхнийг арван сая дахин өсгөж бүтээхийн хамт голлох нь даяан барамидыг бясалгаж өөрийн биеийг номын сайн сав болгож үзсэн номоороо саваа дүүргэнэ.

	Тэрчлэн сурсан номоос үндэслэж шинэ номыг бүтээхийн хамт өөрийн амь биеийг хатуужуулан ямар ч бэрхшээл саадыг даван туулж зорьсондоо хүрч нэгэн агшинд мянга наян бясалгалыг үйлдэж чадна. 

	Зургаадугаар ил болсон орны бодисад нар нь Ү орны бодисад нарын бүтээж чадсан бүхнийг арван сая болгон өсгөж бүтээхийн хамт голлох нь билиг барамидыг дээдлэн хөгжүүлж сансар нирваан хоёрыг билгээрээ гийгүүлнэ ээ. 

	Тэрчлэн бүх амьдралд ухаантай хандаж дотоод ухаан, (танин мэдэх) урлах ухаан, дууны ухаан, анагаах ухаан, учир шалтгааны ухаан таван ухаанд нэвтэрхий мэргэжсэнээр барахгүй умайд төрөх, хувилж төрөх, өндөгнөөс төрөх, чийгээс төрөх энэ дөрвөн оронд, шүтэж ертөнцийн билгийг эзэмшиж аливаа амьтныг ухаанаар гийгүүлж, нэгэн агшин зуур түг түмэн бясалгалыг үйлдэж чадна.

	Долоодугаар хол одсон орны бодисад нар нь VI орны бодисад нарын бүтээж чадсан гайхамшиг бүхнийг зуун сая болгон өсгөн бүтээж чадна.

	Энэ орны бодисад нар оюун ухаан чулуут мөрөөр замнаж бодь Мөр, хоосон чанарын 37 номоос 12 номыг дээд түвшинд бясалгаж, бодь сэтгэл хоосон чанар бүхнийг онож төгс төгөлдөр эзэмшиж ширван, брадига нарын бүтээснийг онч мэргэнээр тайлан онож уран аргат барамидыг бүтээж нэгэн агшин зуур түг түмэн бясалгалыг үйлдэж бусдын хувилгааныг эрхэндээ оруулна. 

	Наймдугаар үл хөдлөгч орны бодисад нар нь ҮII орны бодисад нарын бүтээн туурвисан зүйлсийг түг түм дахин өсгөн бүтээж чадахын хамт нэгдүгээр мянган ертөнцийг оюунаар эзэгнэж хаанчилна....

	Тэрчлэн, энэ орны хамаг номуудыг атгахан хэмээн чамлах сэтгэлээс ангижирч огторгуй мэт хязгааргүй хэмээн дээдэлж судлан эзэмшиж ерөөл барамидыг төгсгөн нэгэн агшин зуур арван түг түмэн гурван мянган бясалгалыг үйлдэж чадна.

	Есдүгээр сайн оюун хэмээх орны бодисад нар ҮIII орны бодисад нарын бүтээж чадсан бүхнийг түг түмэн дахин өсгөж бүтээнэ.

	Энэ орны бодисад нар өөр өөрийн төгс төгөлдөр оюун ухаантай бөгөөд хоёрдугаар мянган ертөнцийг эзэгнэнхэн төрнө.

	Тус орны бодисад нар нь аливаа асуусан бүх зүйлийг алдаагүй цэцэн мэргэнээр хариулж чадахаар барахгүй номыг өөр өөрийнхөөр ухаарч эзэмшинэ, утгыг өөр өөрийнхөөр ухаж тайлна, магад аялгууг өөр өөрийнхөөр зохион бүтээнэ, авхаалж самбааг өөр өөрийнхөөр эзэмшиж, хүчит барамидыг төгсгөж нэгэн агшин зуур арван түг түмэн тоймлошгүй тоосны төдий бясалгалыг үйлдэж чадна.

	Аравдугаар номын үүл хэмээх орны бодисад нар IX орны бодисад нарын бүтээж чадсан бүхнийг тоо томшгүй олноор өсгөж бүтээж чадна. Тус орны бодисад нар номын үүлнээс ариун хур буулгаж нисваанисын бузар тоосыг дарж чадна.

	Бодисад (Жанчавсэмба) нар бодь мөрийн гучин долоон номын таван эрх, таван хүчийг үзэж эзэмшсэн байдаг. Үүнд: Таван эрх нь сүсгийн эрх, хичээхүйн эрх, дурдахын эрх, даяаны эрх, билгийн эрх, таван хүч нь сүсгийн хүч, хичээхүйн хүч, дурдахын хүч, даяаны хүч, билгийн хүчийг тус тус эзэмшин хэрэгжүүлдэг.

	Бодисад нарын бясалгах бодь мөр гэж байдаг. Тухайлбал бодь зүгийн гучин долоон номоос хутагт даяаны найман үйлст мөрийг төгсдөг бөлгөө. Үүнд: үнэн үзлийн мөр, үнэн атгаггүй мөр, үнэн үг, үнэн үйлсийн хязгааргүй, үнэн идэш, үнэн хичээнгүй, үнэн дурдахуй, үнэн даяан эдгээр найман үйлст мөрийг бясалгаж төгсдөг ажээ..

	Тэрчлэн бодисад нар нь таван их хүчийг бясалган эзэмшиж төгсдөг. Энэ нь сүсгийн хүчин, хичээнгүйн хүчин, дурдахын хүчин, даяаны хүчин, билгийн хүчин болой.

	Бодисад нар ингэж билиг билиг барамидуудыг төгсгөж, билэг билгүүний чанадад гарч бурхан болон хувирч номын хүчийг үзүүлэн хүний шар усны нүх бүрээс элдэв төрлийн рид хувилгааныг гарган үзүүлж, үүл хэмээх аравдугаар орноос дээш бурхны биеийг гурван орноор дамжиж гурван зүйлээр нээж бурхны арван гурван орон хэмээн алдаршуулжээ. 

	Бурхны бие нь ариун цагаан тунамал, хэл нь номхон, сэтгэл нь бодь, эрдэм чадал нь тоолох нь байтугай санаж гүйцэшгүй бөлгөө.

	Бодисад нар нь бурханч болж чадна, хүн ч болж чадна. Тэд хар амиа бодож жаргахыг хүсдэггүй тул замбуу тивд эргэж төрж хүн амьтны жаргал, зовлонг хуваалцан хамт аж төрж, тэдэнд байнга тусалж байдаг ажээ.

	 

	2. Шарван ба брадига нарын тухай товч мэдэгдэхүүн 

	 

	1. Дунд төрөлхтөн болох шарван нар нь хоосон чанарыг олж танин тайлж чадсан бөгөөд бүхнийг мэдэх талаараа бодисад нарын хэмжээнд хүрсэн хүмүүсийн хувьд муу заяанд унадаггүй болой. 

	Шарван нар нь бодь (энэрэнгүй) сэтгэлээр бодисад нараас их дутуу ядмаг, хүч сул тул бурхан ч болж чадахгүй, эргэж хүн ч болж төрж чадахгүй.

	Шарван өөрсдөө орчлонгийн зовлонгоос уйдсан тул тэд хүн болохыг огт хүсдэггүй. Ийм учраас хүн ч болон төрөхгүй ч болохгүй бурхан, хүн хоёрын дунд бие олж чадалгүй гацаанд ордог ажээ.

	2. Брадига (төвөдөөр райжал) нар бол багшгүйгээр ном бясалгам судалж бурхан болно хэмээн бага хөлгөний судруудыг чуулганы мөр, үнэнч үзэх мөр, бадруулах мөр, бясалгах мөр, эцэст хүрэх таван мөр замаар судалж нисваанисыг дарах чадварыг эзэмшиж, хоосон чанарыг оносон боловч бодь сэтгэл дутаж хүний орчлонгоос уйдан хүн ч, болж чадахгүй, бурхан ч болж чадахгүй болдог бөлгөө.

	Брадига нар нь бусадтай нийлдэггүй зожгирон ганцаар тэнэж явдаг бөгөөд тэд ганц эвэрт гөрөөс шиг амьдардаг. Тэднийг бурхны авралаар дээш суга татаж бурхан болгож болдог учиртай ажээ.

	 

	3. Бага төрөлхтний тухай товч мэдэгдэхүүн

	 

	Аливаа нэгэн аргаар Орчлонгийн амгалан төдийг өөрийн тусад хэрэглэгчийг бага төрөлхтөн гэнэ.

	Бага төрөлхтөн нар нь ихэвчлэн ганц өөрийнхөө ашиг тус, аж амьдрал, сайн сайхан явахыг сэтгэж чаддаг. Харин бусад амьтны тусыг боддоггүй тул орчлонд эргэн төрж орчлонгийн хүлээснээс салж чаддаггүй эгэл хүмүүс юм. Эдгээр хүмүүс урд ба энэ насны үйлийн үрээр харилцан адилгүй амьдарч явна Нэгэн хэсэг нь арван цагаан буян үйлдэж сайн сайхан амьдарч байхад нөгөө хэсэг нь арван харыг үйлдэн зовлон эдэлж яваа билээ.

	Орчлонд төрсөн хүмүүсийн дотор бодисад ч биш, шарван ч биш боловч рид хувилгаан, ид шидтэй болж төрсөн хүмүүс гэж бас байдаг. Иймд хүмүүсийг үзмэрч хүмүүс, ер бусын гайхамшигт хүмүүс хэмээн биширч байдаг билээ. Эдгээр хүмүүс бол усан нүдтэн бидэнд үл үзэгдэн живж оршин амьдардаг амьтдаас эхлэн түг түмэн янзын хийбод хот балгад, хүн амьтан оршин аж төрж байгааг хардаг ажээ.

	Энэ ер бусын хүмүүс зовлонд учирсан хүн амьтныг эмгүйгээр өвчин зовлонгоос салгаж ач тус болж байна. Ийм гайхамшигт хүмүүс Монгол, Энэтхэг, Хятад, Америк, Орост амьдарч ач тусаа үзүүлж байна. Үүнд:

	1. Хятадын Хэнань мужийн харьяат бөгөөд хий дасгалын багш Яншин бол эмчийн мэргэжилтэй, 23 жил хий бясалгалаар судалгаа хийж эмчилгээний олон арга боловсруулан хэрэгжүүлж байна. Үүнд:

	Өвчтөний хийн цэгүүдээр галт бөмбөг гүйлгэн эмгүйгээр эмчлэн эдгээдэг.

	— Дөрвөн мөч нь хөдөлгөөнгүй болсон хүмүүсийг хийн хүчээр татаж хөдөлгөөнд оруулан эрүүлжүүлдэг.

	— Яншин багш үүлийг татаж бороо хур оруулж ган тайлж чаддаг.

	Өөрөөсөө асар их цахилгаан гэрэл, элч гаргах, чийдэн асааж, унтраах зэрэг олон янзын ер бусын чадвар гаргадаг.

	Хийбод хүчээр их хянганы даваанд гарсан ойн түймрийг унтраасан зэрэг ер бишийн гайхамшигт ид шидийг үзүүлсэн бөгөөд хийбод дасгалын эмчилгээгээр хятад орондоо нэгдүгээр зэрэгт ордог ажээ.

	2. Хятадын Сичуань мужийн харьяат Жан Хун Бао бол амьсгалын дөрвөн шатны хий бясалгалд арван дөрвөн наснаасаа эхлэн мэргэжиж нэрд гарсан багш хүн.

	Энэ багш одоо Бээжин хотод хий бясалгалын шинжилгээний гурван том төвийг нээн ажиллуулж, мэргэжлийн эмч нартай хамтран шинжилгээ судалгааны ажил хийж байна.

	Жан Хун Бао багш ер бусын олон янзын гайхамшигт ид шидийг үзүүлэн хэрэгжүүлж чаддаг юм. Үүнд

	— Нисэж яваа онгоц, хурдалж яваа машиныг хий бясалгалын хүчээр, зогсоож, зүг чигийг өөрчлөн жолоодож чаддаг.

	— Ямар ч номыг хуудас сөхөлгүй уншиж алдаа мадгийг тогтооно.

	— Дээд сургуульд сурч байхдаа хичээлд суулгүй шууд шалгалт өгдөг бөгөөд хичээлд суугаагүй гэж зэмлэсэн багшийг шалгалт авч байгаа өөр танхимд хана нэвтлэн оруулан төөрүүлдэг.

	— Жан Хун Бао багш олон төрлийн өвчтэй хүмүүсийг эмгүйгээр хий бясалгалаар эдгээдэг бөгөөд төрөлхийн авьяас чадваргүй хүмүүсийг хүн эмчлэхийг зөвшөөрдөггүй ажээ.

	Жан Хун Бао багш хийбод тамирын бясалгалын арга чадвараар хятадад хоёрдугаар зэрэгт ордог.

	3. Хятадын Хэнань мужийн харьяат Тя руй Шэн багш бол Бурхан багшийн сургаалыг Жаран жил бясалгаж хүн бол хийбод тамирын дасгалаар биеэ цэвэрлэж ариун дээд бадамлянхуа цэцгийн үнэртэй болж, хамаг өвчнөөсөө салж чаддаг болохыг анх үндэслэн боловсруулж амьдралд хэрэгжүүлсэн ачит багш юм. Энэ дасгал хийбод, тамирын зуу гаруй дасгалын дотроос хамгийн их ач тустай болохоо үзүүлж дэлхийн олон улс оронд дэлгэрч байна.

	Тя руй Шан багш бол хийбод тамирын гайхамшигт чадварыг эзэмшиж ер бусын олон ид шидийг үзүүлэн хэрэгжүүлж чаддаг. Үүнд:

	— Өөрийн гараас гал, цахилгаан гаргах долоовор хуруугаа зэс улаан болгон халааж юмыг түлж чаддаг.

	— Түүний барьсан эд зүйлээс гэрэл гэгээ цацарна. 

	— Шилтэй усанд алтан өнгөтэй бурхан багшийг бүтээж залбирал үйлддэг.

	— Архийг ус болгож, усыг архи болгон хувиргадаг.

	— Хүний хувцасны халааснаас анхилам үнэр гарч байна, өмхий үнэр гарч байна гэж хэлэхэд нь тэр үнэр гардаг ажээ.

	— Хийбод тамирын хүчээр урт сандлын нэг өнцөгт сууж байгаа хүнийг нөгөө өнцөгт шилжүүлдэг гэх мэт олон янзын чадлыг үзүүлдэг бөгөөд эмчилгээний арга чадлаар хятадад гуравдугаарт ордог.

	4. Өвөр Монголын Хөх хотын ардын эмч Наст гэдэг Монгол хүн байгалиас заяасан онцгой хүч чадалтын нэг бөлгөө. Энэ хүн хийбод хүчээр төмөр хайлуулан идэх, зайнаас хүний өвчнийг харж найдвартай оношлом, амандаа архи балган хоолоо үлээж эмчлэн эдгээх, элэгний өвчнийг гараараа барьж эдгээх, өөрийнхөө ба бусдын зүрхийг зогсоон амраах гэх мэт олон янзын гайхамшигт арга чадварыг гаргаж чаддаг ажээ.

	Тэрчлэн өвөр Монголын харьяат Ширмэнбаатар багш бол монголын тагнуул хэмээн баривчлагдан Улаан хамгаалагч нарт зузаан ясаа хэмх цохиулж түүнийгээ хийбод тамирын бясалгал ба дасгалаар эдгээсэн хүн.

	Ширмэнбаатар багш бол хятадад хийбод тамирын олон багш нарыг бэлтгэж сургаснаар барахгүй монгол түмэндээ зориулж хийбод бясалгалын ном бичиг хоёр номыг монгол хэлнээ орчуулж өгсөн бөгөөд манай оронд хийбод дасгалын сургалтыг нээн явуулж байна.

	Хийбод тамирын дасгалаар хичээллэж бурхан багшийн сургаал ёсоор бие, сэтгэл, хэлийн бузраа ариусгаж бадамлянхуа цэцгийн ариун үнэртэй болж чадвал өвчин бүрээсээ салах нь дамжиггүй.

	Манай монгол улсад миний мэдэхээр хүний дотоод эрхтнүүдэд үүссэн элдэв өвчнийг компьютер шиг харж, оношлох, мэс засал хийж болох эсэх, өвчин нь чухам юунаас шалтгаалж үүссэнийг үнэн зөв тогтоож өөрсдөө эмтэй, эмгүй эмчилгээ хийж эдгээхээр барахгүй Улаанбаатараас Дорнодод байгаа өвчтэй хүнийг хийбод бясалгал ба эрчим хүчнийхээ чадлаар эдгээдэг таван хүн байна. Эдгээр нөхөд хэвлэлд нэрээ гарган бичихийг одоогоор зөвшөөрөөгүй юм. 

	5. Оросын холбооны Якут улсын Нерюигри хотын иргэн Ахмад бол гурван наснаасаа эхлэн эцгээ дагаж хийбод бясалгалд суралцаж ер бусын хүч чадлыг эзэмшсэн хүн бөлгөө.

	Бид Ахмадтай уулзан танилцаж хийбод хүчний дасгалаар долоо хоног хамт хичээллэж зарим зүйлүүдийг асууж хариуг авлаа. Үүнд:

	— Хийбод хүчний бясалгалыг 30 жилийн турш хийж нар, сар, од, гарагийн эзэдтэй холбоо тогтоон тэднээс хүч чадлыг авдаг байна. Жишээ нь нэг ширхэг боорцог авч дээш харуулахад боорцог нь нүх гарч тэр нүхээр их элч бүхий гэрэл орж ирэхийг манай хийбод дасгалын багш Оюунбилэг харжээ.

	— Хийбод бясалгалын хүчээр Гимлай уулын дээр тэнгэрт гарч дээрээс нь харахад хүний толгой шиг хэлбэрт нэг уул байсан бөгөөд хүн амьтан орж гардаг нүхэн хаалга байсан, тэр хаалгаар орж харахад янз бүрийн үндэстний хувцастай хүмүүс байсан. Тэнд орос хүн байгаагүй тэд бидэнтэй зүйрлэшгүй маш их соёлтой, баяр цэнгэлтэй боловсронгуй сайхан хүмүүс харагдсан гэнэ ээ. 

	— Манай дэлхийн соёл иргэншлээс хавьгүй өндөр хөгжилтэй соёл иргэншил бүхий орнууд огторгуйн хязгааргүй уудамд олон байдаг бөгөөд манай замбуу тив дээр ч өндөр соёл иргэншилтэй хот балгад харагддаг. Тухайлбал манай яармагийн дэнжид маш их өндөр хөгжилтэй хот харагдаж байна гэнэ. Тэнд амьдарч байгаа хүмүүс биднээс их том биетэй бор хүрэн царайтай, их боловсронгуй хүмүүс болох нь харагдсан гэнэ. 

	— Тэнгэр огторгуйд олон бурхад байгаа нь харагдаж байдаг.

	Эдгээр бурхад дуугарч хүнтэй ярилцдаггүй нь харамсалтай. Жишээлбэл дээд огторгуйн Есүс Христос бурхан дөрвөн мөчөө төлүүлчихсэн дүүжлээстэй харагддаг гэнэ.

	— Хүн бүрийн ар талд нэг хар хүн, урд талд нь цагаан хүн явдаг. Цагаан хүн бол байнга тусалж дэмжиж байхад хар хүн нь байнга хорлож явдаг. Тэр хар хүний бие том болбол тэр хүн өвчилж солиордог, тэр хар хүн хойноос нь түлхэж аюул осолд оруулдаг ажээ.

	Нөхөр Ахмад Улаанбаатар хотод хоёр долоо хоног байхдаа арав гаруй хүнийг оношилж зарим их хүнд өвчтэй хүнийг эмчилсэн нь их үр дүнтэй болсон.

	Тухайлбал зургаан сар байнга халууран өвчилж онош нь тогтоогдоогүй хүнийг үзэж тархины хийн бүрхүүл цоорсноос болсныг тогтоож өөрийн хийбод хүчээр гурав хоногийн дотор нөхөж халуурахыг зогсоосон бөгөөд бас уушгины хүнд өвчнийг нь хийбод хүчээр цоолон өвчнийг гадагш гарган эмчилж үр дүнд хүрсэн.

	Тэрчлэн толгойн элдэв өвчтэй хүний цомбогийг нээж маш их өмхий хийг гадагш гарган эмчилж байна.

	«Нөхөр Ахмад бол нэг талаар төрөлхийн их авьяас чадвартай бөгөөд түүнийгээ байнга хөгжүүлэн төгөлдөржүүлж ирсэн нөгөө талаар од гарагийн эзэдтэй холбоо тогтоож түүний ивээл тэтгэмжийг авч байдаг ер бусын чадалтан бөлгөө.

	 

	
Гутгаар бүлэг. ХҮНИЙ ОЮУН УХААНЫ ЧАДАВХ ХЯЗГААРГҮЙ

	 

	Хүнд бурхны нэгэн адил далдыг мэдэрдэг их оюун (сүнс) хурц хараа заяагдсан бөгөөд энэ нь далд нууц оршдог. Түүнийг нээн илрүүлж ашиглах их бололцоотой юм. Энэ асуудлыг хэрэгжүүлэх үндсэн арга бол дээд бясалгал мөн.

	1. Бясалгалын тухай товч мэдэгдэхүүн

	Бясалгал бол дэс дараалал бүхий олон үе шат дамжуулан оюун бодлоо нэг зүйлд хүчтэй төвлөрүүлж гүнзгийрүүлэх сэтгэхүйн үйл явц мөн. Дээд бясалгалд орохын тулд олон шат дамжлага бүхий сэтгэн бодох арав шахам дасгал хийдэг. Үүнд: хийн хог өсөн удаа гөвөх, судасны замыг судлах, үсэг тодруулах, бүлээний галыг ширгээх, бүлээний галыг асаан бадраах, бүлээний галыг тогтоох гэх мэт дасгалуудыг сурсны дараа хамгийн түрүүнд тэсвэр хатуужил эзэмшиж бие махбод, сэтгэл зоригоо сайжруулж ухамсар, ухаан бодлоо ийш, тийш гуйвуулан сарниулахгүй, хажуугийн (гаднын) элдэв нөлөөнд сэтгэл бодлоо шилжүүлэхгүй байнга тогтвортой гүнзгийрүүлэн төвлөрүүлж сэтгэлээр дээш хөвөн хөөрч, бөөм гэрэл болж эцэст нь алга болдог чадварыг эзэмшихээр барахгүй бурхадтай уулзаж хишиг хүртэх чадварыг эзэмшдэг бөлгөө.

	Тухайлбал Бурхны дүрийг бясалгаж ухамсарлан сэтгэхийн тулд нэг сайхан тааламжтай суудлаар сууж бүх анхаарлаа Бурханы хөрөг дээр төвлөрүүлж нүдээ цавчилгүй ширтэн харж анхаарлаа бурхны дүр хөргийн хэсгүүдэд шилжүүлэн харж үс, хөмсөг, нүдний харц, чих, хамар, хацар, гар, хөл бэлхүүс зэргийг харж төсөөлөхийг хичээнэ.

	Ингээд анхны үр дүнг үзэхийн тулд нүдээ аньж сэтгэн бодоход нүдээр харсан зүйлүүд сэтгэлд бүрэн бүтнээрээ шингэсэн эсэхийг мэдэрч шалгасны дараа бурхны хайр халамж өршөөл, өрөвч сэтгэл тэсвэр хатуужил зэрэг бурхны чанарын тухай сэтгэж, амьдралын янз бүрийн тохиолдолд түүний гайхамшигт хүчийг дахин дахин бодож сэтгэл бишрэл үнэмшилтэй болно. Ингэж дээд бясалгалыг гүйцэд эзэмшсэн хүн далдыг харж, бүхнийг сэтгэлээрээ жолоодож чаддаг бөлгөө. Ийм хүн урд насны буяны үрээр эхээс шууд төрсөн удаа ч олон байдаг.

	Эдүгээ үед энэтхэгийн йогчид дээд бясалгалын дасгалыг их хуч чадал, зориг тэсвэр гарган хийж зохих үр дүнд хүрч далдыг харах, далд чадвараар хийбод хоол унд хэрэглэх, үхэж сүнсээ зайлуулах, сэхэж сүнсээ авчрах чадварыг эзэмшсэн байна. 

	Хүний биед арав гаруй далд гайхамшигт хийбод эрчим хүчний төвүүд оршиж үйлчилж байдгийг йогчид хурц хараагаараа нээн олж тогтоосон байна. 

	 

	2. Хүний эрүүл хүчний долоон төв

	 

	I. Хуний сүүлний хавьцаа улаан хүрэн өнгөтэй дөрвөн дэлбээтэй лянхуа цэцэг байрладаг. Тэр цэцгийн дэлбээ бүр дээр эртний энэтхэгийн цагаан толгойн нэг, нэг үсэг бичээстэй бөгөөд цэцгийн дунд шар өнгийн шоо байрласан байдаг.

	Тэр шоо дээр долоон хошуутай цагаан заан зогсож түүний дээр гал улаан гэрэл, цацруулсан гурвалжин байрласан байдаг.

	Зааны дээрх гурвалжны дотор далайн давалгааны өнгөтэй бумба хэлбэртэй биед байрлаж түүнийг могой хэлбэртэй хаш цагаригаар гурав ороосон байдаг. Бас тэр гурвалжнаас цагаан өнгөтэй гуурс гарч биеийн хэсгүүдтэй холбогдон орчим хүчийг дамжуулна. 

	Тэрчлэн хүний ахар сүүлний хавьцаа сэтгэхүйн далд хийбод эрчим хүчний эзэн толгойгоороо нугасны төв суваг руу орох үүдийг таглан нойрсож байдаг ажээ. 

	Хүн нойрсож байх үедээ ахар сүлээрээ байгалиас эрчим хүчийг хүлээж авч бие махбодод шингээдэг. Харин өглөө сэрэнгүүтээ ахар сүүлэнд иллэг хийхгүй бол эрчим хүч нь алдагддаг болохыг анхаарах ёстой. (Зураг №1) 

	2. Хунин ууц олон ясны хавьцаа улаан ягаан өнгийн зургаан дэлбээтэй лянхуа цэцэг байрлаж түүний голд хоёр эвэр (үдүүрээ) дээш харуулсан цагаан өнгөтэй хавирган сар оршиж гэрэл туяагаа цацруулан эрчим хүчийг ундруулдаг. (Зураг N 2)

	3. Хүний хүйсийн хавьцаа хар өнгийн арван дэлбээтэй лянхуа цэцгийн догор наран мэт гал улаан гурвалжин байх бөгөөд тэр гурвалжны талууд дээр хас тэмдэг бичээстэй байдаг. Эрчим хүчний энэ төв нь хүйс дээр орших их, бага наран төвтэй шүтэлцээтэй бөлгөө. 

	4. Хүний зүрхний орчимд арван хоёр дэлбээтэй улаан лянхуа цэцэг байрлаж түүний голд саарал хөх өнгөтэй зургаан хошуутай (сацралтай) од оршиж гэрэл гэгээ, эрчим хүчээр үйлчилдэг. 

	5. Хүний хоолой төвөнхийн орчим гал улаан өнгийн арван зургаан дэлбээтэй лянхуа цэцэг оршдог. Тэр цэцгийн дотор цагаан гурвалжин байдаг бөгөөд тэр гурвалжны дотор бор саарал өнгөтэй дугуй байрлаж эрчим хүч гэрэл туяаг цацруулан үйлчилдэг.

	6. Хүний толгойн дунд хэсэгт хөмсөгний

	харалдаа ар тал дагзанд хоёр дэлбээтэй саарал өнгөтэй лянхуа цэцэг дэлгэрч түүний гол нэг цагаан гурвалжин байрлаж эрчим хүч туяа цацруулна. 

	7. Эрчим хүчний системд наран, саран хоёр төв нь хамгийн чухал бөгөөд эрчим хүчний долоон төвийн үйл ажиллагааг

	зохицуулна. Эрчим хүчний огторгуйн саран төв нь толгойн оройн дээр байрлаж өдөржин шөнөжин гэрэл туяа цацруулна. (Зураг №3)

	Саран төвийн дээр хүний хүнсний бурхан залран биеийн зүүн ч талын судаснуудаар усны урсгал санагдуулсан хар саарал гэрэл, биеийн баруун талын судлуудаас сүү мэт цагаан гэрлийг тус тус цацруулан төв мэдрэлийн системтэй холбоно. Эрчим хүчний саран төв нь хүний биеийн хэлбэр галбир, бүдүүн, нарийн, өндөр, нам, нүүр царай, өнгө үзэмжийг хариуцна.

	Эрчим хүчний их наран төв нь хүний хүйс дээр байрлаж өдөр шөнөгүй гал улаан гэрэл туяа цацруулна. Эрчим хүчний бага буюу дотоод наран нь хүйсийн гол оршиж баруун биеийн нарийн судлуудаар доош уруудан биеийн дотуур гүйж амьдралын нууцыг агуулж сэтгэл, санаа, зоригийг жолоодон залж байдаг ажээ.

	Иймд хүн өглөө бүр эрчим хүчний хоёр наран төвийг их бага хоёр тойргоор наран зөв илж байвал сэтгэл санаа өөдрөг, өтлөлт хөгшрөлтийн явц багасдаг. Бас саран төвийг нэгэн тойргоор илж байвал хүний өнгө үзэмж, биеийн хэлбэр галбир алдагдахгүй хэвийн байдлаа хадгалдаг бөлгөө.

	Эрчим хүчний долоон төв нь маш их мэдрэмтгий бөгөөд, эмзэг байдаг ажээ. Хүний сэтгэл санаа уруу дорой, уур уцаар ихтэй байвал тус төвүүдийн үндэс навч, цэцгийн өнгө хиртэж гэрэл туяа нь бүдгэрэхээр барахгүй эвдрэл гэмтэл учирдаг бөгөөд хүний уйлж гашуудахад бүх цэцэг навч нь нэгэн адил уйлж гашууддаг гэнэ. 

	Энэ нь тухайн хүний царай зүс, өнгө, гэрэл, гэгээ бүдгэрч, таван махбодын тэгшрэл алдагдал хөгшрөлтийн явц түргэсэхээр барахгүй турж эцэх, элдэв өвчин тусах зэрэг муу юм орооно.

	Хүний сэтгэл санаа өөдрөг бадрангуй, баяр баясгалантай явбал эрчим хүчний төвүүд нь бүрэн бүгэн бөгөөд гэрэл туяа нь цацран, солонгорч таван махбодыг тэгшитгэж өнгө зүс сайн сайхан хэлбэр галбираа хадгалж эрүүл энх амьдарна. 

	Хүний дээд биеийн эрчим хүч нь сарны сүлжээгээр, доод биеийн эрчим хүч нь нарны сүлжээгээр зуун мянган суваг сүвээр бүх биед тархаж түүний амьдрал үйл ажиллагааг зохицуулдаг бөлгөө.

	Хүний эрчим хүчний цагариг төв нь хоёроос жаран дөрвөн үндэс дэлбээ бүхий цэцгүүдээс бүрдэж, үндэс нь бие махбод руу дотогш ялгаж тэндээс шим тэжээл авч цэцэг навчаа тэтгэж, цэцэг навч нь наран, саран, одон гарагаас эрчим хүч авч үндсээр дамжуулан таван махбодыг тэтгэнэ. 

	Иймд хийбод заслаар эрчим хүчний цагариг төвүүдэд хол ойрын зайнаас иллэг хийж. Түүнийг сэргээх замаар хүний элдэв өвчийн зовлонг эмгүйгээр эдгээдэг эмчилгээ бий болж олон улс орнуудад дэлгэрч ач тусаа үзүүлж байна. 

	Ингэж хол ойрын зайнаас эмчлэхэд огторгуйн саран, хий, гал нарны шороо, төмөр, ус, таван махбодын цэгүүд дээр арван дөрвөөс хорин нэг хүртэл илэлт хийдэг, Учир нь эдгээр цэгүүдэд байгалийн түмэн бодис цугларч эрчим хүчээ хайрладаг бөлгөө. 

	Хүний эрчим хүчний төвүүдийн үйл ажиллагаа тэндээс цацрааж байгаа олон өнгийн гэрэл, туяанууд бол тус тусдаа хүний эрүүл мэнд, хөдөлгөөн уян хатан байдал өнгө царай үзэмж, сэтгэл зоригийг бадрааж байдаг ажээ. 

	Дээрх үндсэн долоон төвтэй шууд холбоотой үйлчилдэг хэд хэдэн эрхтэн байдаг. Үүнд: 

	Хүний бэлэг эрхтэн бол ноцож байгаа нэгэн төрлийн амьд гал бөгөөд эргэн тойрондоо улаан хүрэн өнгийн гэрэл туяаг цацруулж хүний амьдралын идэвхийг хөгжөөн баяр цэнгэлийг хайрладаг. 

	Хүн жаргалтай амьдрахыг хүсвэл тэр ноцож байгаа галаа байнга манаж хамгаалж хайрлаж явах ёстой бөгөөд энэ нандин галыг унтрааж жаргалаас нь салгадаг усан хөөрөг нь архидан согтуурах, явдал мөн гэдгийг хүн бүр мах, ясандаа шингэтэл ойлгох учиртай. 

	Ер нь согтуурагчид бол жаргалаасаа салж эрэмдэг, зэрэмдэг 

	дэн, дун болсон зовлонт хүмүүс төдийгүй эцэг эх, эхдээ хүүхдээ зовоон тарчилгаж үр үндэс удмын сангаа баллаж байгаа их нүгэлтэн мөн. 

	Согтуу хүмүүс бол арван хар бузрыг биедээ шингээн хавьтсан ойртсон хүн, гэр орон, сүм, хийд бурхан шашныг бузарлан гомдоож билиг, билгүүнийг нь зайлуулдаг юм. 

	Архи нь арван зүйлийн буртаг бузраас анх үүсэж бий болсон тул согтуу хүн бол тэр арван хар бузрыг биедээ тээж явдаг юм. Энэ бузруудын дотроос хамгийн аюултай нь хүүрийн бузар ба чөтгөр хоёр согтуугийн биед нь салшгүй шүглэн шингэсэн байдаг юм шүү. 

	Согтуурагчийн биед шүглэж шингэсэн бузруудын жагсаалт 

	1. Галзуу арслангийн бузар цагаан тархи 

	2. Галзуу догшин мунхаг зааны амны бузар хөөс 

	3. Хорт могойн бузар хэл 

	4. Галзуу зөгийн бузар бал 

	5. Галзуу нохойн бузар шүлс 

	6. Шуламсын есөн бүжигчний бузар чөмөг 

	7. Үхээр (хүүр) идэгч чонын нүдний бузар цөцгий

	8. Үхээр (хүүрийн) бузар мах

	9. Эм мангасын умайн бузар цус 

	10. Үхээрийн (бузар шингэсэн) идээ ундаа 

	Ийм бузрыг биедээ тээж согтуугаар 75 жил монголын нам төрийн машиныг жолоодож үй түмэн хүн ард, тайж язгууртан, хутагт хуврагуудыг дайран хядаж, сүм дуган, түүх, соёлын газруудыг хэмхчин устгаж, бурхан шүтээн, ном, судрыг галдан шатааж, газар нутгаа гадаадын найз согтуучуудад таслан өгснөөр барахгүй өнөөгийн согтуу дарга нар эх орноо газартай тэнгэртэй нь оронгүй оргодол гэргүй хэсүүлчид худалдаж өөрсдөө дэлбэртлээ баяжин туйлж байна.

	Эдүгээ монгол орон хүнтэй, малтай, газартай, устай, үйлдвэртэй, соёлтой, сүмтэй, хийдтэйгээ арван буртгийн бузарт нэрвэгдэж хийморь, сүлднийх нь толгой уруу харж хүч чадал нь доройтон өвчин, зовлонд нэрвэгдэн дэн дун салгалж явна. Энэ бол хувьсгалт согтуу намын балаг бөлгөө.

	— Хүний хөмсөгний хооронд гурав дахь нүд байрладаг. Энэ нүд хаалттай байдаг хүмүүсийг усан нүдэн гэдэг бөгөөд усан нүдтэн бид зөвхөн бүдүүн хадуун дүрсүүдийг л үздэг тул хийбод амьдралыг үгүйсгэдэг юм.

	Өнөө үед йогчдын туршлагаар хүний гурав дахь нүдийг мэс заслын аргаар цоолон нээж модон таглаа хийхэд тэр хүн эрчим хүчний хийбод төвийг гэрэл туяаны хамт харах зэргээр далдыг хардаг болжээ.

	— Хүний ходоодонд айман түм дөрвөн мянган хар толгойт хийбод хорхой амьдарч байдаг ажээ. Эдгээр хорхойнууд өглөөнөөс эхлэн үд өнгөртөл толгойгоо дээш харуулан амаа ангайн ходоодонд хайлан шингэж байгаа хоол ундаар тэжээгдэхээр барахгүй хоол боловсруулж шингээхэд чухал үүрэг гүйцэтгэж үдээс хойш толгойгоо доош харуулдаг ажээ.

	Ер нь хүний идсэн хоол ходоодонд таван хий, шар, бадганы хүчээр жижиглэгдэн хайлж, өнгө хувирч хэрэггүй зүйлс нь ялгадас болж, ашигтай зүйлс нь шим тэжээл болон биед шингэдэг. Энэ талаар гурван жишээ дурдъя.

	1. Дээш гүйх хий улаан хоолой хавьд оршиж хоол идэх, уух, залгих, ярих үүрэг гүйцэтгэдэг бол уруу арилгах хий давсаг хавьд оршиж өтгөн шингэнийг зохицуулж доош гаргах үүрэг гүйцэтгэнэ.

	2. Таван шар бол хийгээр ходоодонд орсон хоолыг хайлуулж, өнгө хувирган, хуваарилж үйлдэнэ.

	3. Таван бадган нь хоолыг норгож усжуулах, бяцалж, жижиглэж, наалдуулах, амтлах, цадаж ханахыг хариуцна. 

	Усан нүдтэнд үл үзэгдэх хар толгойт хорхойнууд хоол боловсруулах бүхий үйл ажиллагаанд оролцож ходоодыг хамгаалах дайчин байлдагч болдог бөлгөө. 

	 

	
Дөтгөөр бүлэг. ХҮНИЙ ГАЙХАМШИГТ ХИЙБОД БИЕ ЭРХТНҮҮД

	 

	Тус бүлэгт бурхан хийгээд бага, дунд төрөлхтөнд бодит бие эрхтнүүд байхаас гадна гайхамшигт хийбод эрхтнүүд байдгийг нээсэн нээлтүүд, хүний долоон давхар бие тэдгээрийн холбоо харилцаа хэлбэлзэл, хүний биед эрчим хүчний хорь шахам нууц төвүүд оршиж улаан, шар, хөх, цагаан хар зэрэг арав гаруй гэрэл гэгээ солонгорон цацруулж явдаг тухай сонирхолтой асуудлуудыг тусгалаа.

	Хүн харилцан адилгүй янз бүрийн хугацаатай нягт, сийрэг хэлбэлзэл, (үелзэл) бүхий долоон давхар биетэй бөгөөд тэдгээр нь бие, биеийн бүрэлдэхүүнд шингэн уусаж нэгэн бүхэл биеийг бүрдүүлдэг болохыг йогийн бясалгагчид олж нээсэн болой. Үүнд: 

	1. Хүний бүдүүн ба маш нарийн долоон бие

	1. Хүний бүдүүн бие махбод (мах, цус, элэг, уушги, яс, булчин) нь бусад бүх биесийн суурь, багана, хана, дээвэр болж тэднийг өөртөө шингээн агуулна. Бүдүүн бие махбод өвчилж гэмтэл согогд учрахад бусад биест сөргүү нөлөө үзүүлж амьдралд нь аюул учирна. Бүдүүн нь минут секунд бүр хувьсаж өөрчлөгдөхийг хувилгаан бие гэнэ. Харин үхэж мөхөхийг нь энх амгалангийн бие гэнэ.

	2. Нарийн буюу хийн бие гэдэг нь нэг талаар хүний бүдүүн (бодит) бие хэлбэрийг хадгалсан хийбод бүрхүүл, нөгөө талаар хүний далан хоёр мянган судас, хийн зургаан сав, шар усны олон буман нүх сүвний дотроос гурван зуун жаран таван нүхэнд хуваарилагдан байрласан хий мөн. Энэ нь биед тасралтгүй тархаж шар, бадганы эрүүл хөдөлгөөнд хөдөлгөгч хүч болдог бөгөөд хий гүйхгүй бол амь, амьдралгүй. 

	Хий нь сэрэл, мэдрэлийн тогтолцоо, эрхтэн, эд эсүүдийн хоорондох үйл ажиллагааны нэгдлийг хангана. Хүнд таван төрлийн хий заяаж таван янзын оронд оршиж тус тусын тодорхой үүргийг гүйцэтгэнэ. Үүнд: 

	1. Амь баригч хий толгой хийгээд амны төв судалд оршиж доош хоолой багалзуураар дамжиж өвчүүний дотор талд гүйж идээ ундааг залгих, амьсгал татах, найтаах, хэхрүүлэх зэрэг хөдөлгөөнийг захирч таван эрхтний мэдрэлийг тодруулах, сэтгэлийг тогтворжуулах, оюуны сүвийг нээгдүүлэн тодруулах зэргээр мэдрэлийн хөдөлгөөнийг зохицуулна. 

	2. Дээш гүйх хий өвчүү ба түүний дотор оршиж дээш багалзуураар дамжиж, хамар, хэлээр гүйж, доош уруудан хүйс хүртэл гүйж үг ярих чадварыг олгох, биеийн өнгө жавхааг сайжруулах, хөдөлгөөнийг хичээнгүй болгон зохицуулах, биеийн мэдрэлийг тодруулна.

	3. Түгээгч хий зүрхэнд оршиж, бүх биеийн аливаа хэсгүүдэд нийтэд нь тархан гүйж дөрвөн мөчийн бүх хөдөлгөөн, аливаа сүвнүүдийн нээгдэх, хаагдах, хэлний зэрэг хөдөлгөөнүүдийг захирахын хамт, зүрхний үйл ажиллагааг жолоодон цус ба шимийн долоон тунгалгийг бүх биед түгээх үйлийг гүйцэтгэнэ. 

	4. Гал тэгшитгэгч хий ходоодонд оршиж гэдсэнд гүйж бүх шингэлтийн гуурсаар гүйж, ходоод гэдэсний гүрвэлзэх хөдөлгөөнийг захирахын хамт идээ ундааны тунгалаг цөвийг ялгаж шингээгч шар ба ялзлагч бадгантай хамт ходоод гэдэсний идээний шингэлтийн ажиллагааг гүйцэтгэнэ. 

	5. Уруу арилгагч хий хошногонд оршиж олгой, давсаг, хошного

	зэрэг шингэлтийн сүв гуурс бас самс, нууц эрхтний нүх сүвээр гүйж тусал цус (улаан тусал) сарын хэр, шээс, баас зэргийг хориглох, ялгаж гаргах, хөнгөжих зэрэг үйлийг гүйцэтгэнэ.

	Хий нь хүний биеийн аливаа хөдөлгөөний үндэс болж өөрийн гүйдлээрээ бүх биед тархаж хүний амьдрах хэвийн ажиллагааг жолоодож, шар бадган хоёрын харьцангуй тэнцвэртэй байхыг зохицуулдаг.

	Хэрэв хий бие эвдрэн хий бүрхүүл цоорох, дээш гүйх, доош уруудах, өтгөн шингэнийг зохицуулах, гэх мэтийн хийн ажиллагааны гажиг согог гарвал бусад биест сөргүү нөлөө үзүүлж хүний амь амьдралд муу юм учирна.

	Хүний хий ба бүдүүн бие хоёулаа эрүүл хэвийн байдлаа хадгалж байвал тэр хүн жинхэнэ эрүүл чийрэг амьдарна. Харин хий ба бүдүүн бие хоёулаа доройтвол тэр хүний амьдрал, амь насанд аюул учирна.

	Хүний нарийн ба хийн биеийн үйл ажиллагааг хийморь гэдэг. Хийморь хаана байна түүнтэй хүний сэтгэл зориг буюу сүлд хүч хамт оршдог жам ёстой. Хүний хийморь бадарч сүлднийхээ хамт хий гүйдэг сав орнуудаар тоо хэмжээ хугацаатай тэгш тэнцүү оршин үйлчилж бие махбодын хүчээр цэнэглэж хүч, тамираар хангадаг.

	Харин хийморь доройтож хий биеийн зарим хэсгийн үйл явц сулран доройтож бүдүүн биеэс холдвол тэр хүн машины хий нь гарсан дугуй шиг болж хүч чадал өнгө зүс нь доройтон доголдож элдэв муу юм учран ажил үйлс нь бүтэмжгүйднэ.

	Энэ доголдлыг хийморийн сан тавих, сүлд дуудах, хийбод тамирын дасгал хийх зэрэг олон аргаар засаж бодлог.

	Хий бие хийморь хаана байна тэнд хүний сэтгэл зоригийн хөдөлгөөн буюу сүлд хамт явдаг. Хийморио сүлд нь унаж явдаг ажээ. 

	— Хятадын эрдэмтэн бүтээсэн "Хий бясалгалын судлал" гэдэг номд: Хийнээс сүлд үүснэ. Сүлд бол нэгэн зүйлийн сэтгэхүй, оюуны хөдөлгөөн мөн, хүнд хий байвал сүлд байна, хий төгс бол сүлд төгс хий тасарвал сүлд мөхнө гэж бичсэн нь хийморь сүлдний тухай бурхны ном сургаалтай тохирч байна.

	Хүний хий бие нь сулавтар ягаан цэнхэр өнгөтэй бөгөөд хүслийн, биетэй холбоотой байдаг. 

	3. Хүслийн бие нь бусад биеэс арай том өндөг хэлбэртэй бөгөөд хүний хүсэл, эрмэлзэл, сэтгэл санааны олон янзын үйл явц агуулагдана. Хүслийн бие нь их мэдрэмтгий, хэлбэлзэл нь их түргэн бөгөөд тухайн хүний сэтгэл санааны байдлаас өнгө зүс нь өөрчлөгдөнө. Энэ бие зүүдний үед бодит биеэс тасарч үл үзэгдэх орчинд аялна. Хүслийн биеийн толгой нь шардуу өнгөтэй туяа цацруулж ухаан бодлын идэвхийг сэргээнэ. Хүслийн бие хүний г усан нүднээ үл үзэгдэнэ. Махан нүдтэй үзмэрч хүн буюу гуравдах нүд нь нээгдсэн хүнд нээгдэнэ.

	4. Бодол санааны бие нь хүмүүсийн биеэ авч явах зохистой хэм хэмжээ, үйл ажиллагааг зохицуулна. Хүн зүүдгүй гүн нойрсож байхдаа бодол санааны биеийг өөрөөсөө ялгаруулан гаргадаг тул энэ нь түр зуурын бие болой. Энэ эхний дөрвөн бие бол зуурдын хувилгаан бие бөлгөө. 

	Хүнд зургаа дахь долоо дахь бие гэж байдаг энэ хоёр бие нь оюун ухааны биед хамаарагддаг юм. 

	 

	2. Хүний мөнхийн бие

	Хүнд оюун ухаан (сүнс) гэдэг бие байдаг. Энэ биеийг бурхны маш нарийн бие гэж нэрлэсэн бөгөөд тэр нь шар будаанаас хэд дахин жижиг хурц цагаан гэрэлтэй мөнхийн бие болой. 

	Оюун ухаан (сүнс) гэдэг бие бол гарт баригдахгүй нүдэнд харагдахгүй үүсэж бий болоогүй, устаж үгүй болдоггүй, хувирч өөрчлөгддөггүй мөнх бөлгөө. 

	Харин арга бэлгийн зарчмаар хүний зургаа дахь хийсвэр сэтгэлгээний бие, долоо дахь дотоод ой ухаан буюу дээд ухамсрын бие хоёр нь зүрхэнд орон гаран оршиж сүнс буюу оюун ухааны биед нэмэр хандив болж тархийг ухаанаар цэнэглэхэд чухал үүрэг гүйцэтгэнэ. 

	Хүний бүдүүн, нарийн хийгээд бусад бүх бие үхэж энх амгалан болоход сүнс буюу ухаан нь үхсэн биеийг хаяж толгойн оройны цомбогны нүхээр харвасан сум шиг цойлон гарч дараа төрлөө олохоор оддог ажээ. 

	Хүн үхэх гэж байдаггүй юм. Учир нь хүн бол сүнс (ухаан) мөн.

	Энэ мөнхийн сүнс нь өтөлж бодисын солилцоо тасарсан биеэ л хаядаг юм. Эсхүл элдэв өвчин зовлон, аюул осолд орж бодисын солилцоо нь зогссон биеэ орхиж дараа төрлөө олдог юм. 

	Харин ямар төрөл олох нь тэр хүний хийсэн үйлийн үрээс шалтгаална. Хэрэв арван хар, таван завсаргүй нүгэл үйлдсэн бол там, бэрд, адгуусан амьтны аль нэгэн нь болж төрнө.

	Харин арван цагаан буяны үйл гүйцэтгэсэн бол тэнгэр, асур, хүн гэсэн дээд гурван төрөлхтний аль нэг нь болж төрдөг бөлгөө. (Зураг № 4)

	Хүний Долоон Бие

	1. Бүдүүн бие махбод 

	2. Нарийн буюу хийн бие

	3. Хүслийн бие

	4. Бодол санааны бие 

	5. Маш нарийн бие (сүнс)

	6. Хийсвэр сэтгэлгээний бие

	7. Дотоод ой ухаан буюу дээд ухамсрын бие

	ЗУРАГ №4

	 


АШИГЛАСАН НОМ СУДРЫН ЖАГСААЛТ

	 

	1. Ванчинлувсанчойжий ˗ Жалцан "Зуурдын хагацлын аюулаас гэтэлгэгч баатар" хэмээх судар

	2. Лүндэв бандид хэмээх Лувсанлхүндэв буюу Гагвайдоржийн зохиосон "Ямандагийн зогиром" хэмээх судар

	3. Жанжаа Хутагт Ролбийдоржийн "Нууц мөрийн увдисыг анхааран авах хөтөлбөр” гэдэг судар.

	4. Тонилохын чимэг хэмээх шастир

	5. Ламрим хэмээх судар

	6. Барчин хэмээх судар 

	7. Энэтхэгийн эрдэмтдийн зохиосон Дээд бясалгал 

	8. Хятадын эрдэмтдийн зохиосон “Хий бясалгалын судлал" 

	9. “Мигдоласын секевал секрекс" гэдэг ном

	10. Д. Цогбадрах ‘‘Зурхайн элдэв үзлэг" 

	11. Ш. Агваандондов “Монголчуудын сүнс сүлдээ эрхэмлэх

	зурхайн ёс" 

	12. Ш. Агваандондов "Үл үзэгдэх ертөнцийн аймшигт ба гайхамшигт амьдрал"

	13. “Монгол анагаах ухааны үндэс" 

	14. Ю. М. Иванов “Хүн ба түүний сүнс" 

